
JISMONIY TARBIYA 
DARSLARIDA BOSHLANG‘ICH 
SINF O‘QUVCHILARINING 
SAMARADORLIGINI OSHIRISH 
USULLARI
Yaqubov Arslon Maxmudovich
Urganch davlat pedagogika instituti
Jismoniy madaniyat kafedrasi o‘qituvchisi

Annotatsiya: Maqolada jismoniy tarbiya darslarida boshlang‘ich sinf o‘quvchilarining ta’limiy va harakat faolligi samara­
dorligini oshirish masalalari yoritilgan. Tadqiqotda dars jarayonini to‘g‘ri va qiziqarli harakatli o‘yinlar asosida tashkil etish 
orqali o‘quvchilarning jismoniy sifatlarini rivojlantirish imkoniyatlari tahlil qilinadi. Shuningdek, yosh o‘quvchilarni jismonan 
baquvvat, sog‘lom, irodali va ruhan tetik shaxslar etib tarbiyalashda jismoniy tarbiya fanining o‘rni va ahamiyati ochib 
berilgan. Maqolada maktablarda jismoniy tarbiya darslarini samarali tashkil etish hamda ularning natijadorligini oshirishga 
qaratilgan usullar yuzasidan ilmiy fikr va mulohazalar bayon etilgan.

Kalit so‘zlar: sport, jismoniy tarbiya, vosita, kuch, tezkorlik, chaqqonlik, chidamlilik, egiluvchanlik, maktab, usul, tadqiqot, 
boshlang‘ich sinf.
Abstract: The article examines ways to increase the effectiveness of physical education lessons for primary school stu­
dents. The study analyzes the organization of the learning process through appropriately selected and engaging move­
ment-based games that contribute to the development of students’ physical abilities. It highlights the role and importance 
of physical education in nurturing physically strong, healthy, strong-willed, and spiritually active children. In addition, the 
paper presents scientific views and approaches aimed at improving the outcomes and overall effectiveness of physical 
education lessons in schools.

Key words: sports, physical education, means, strength, speed, agility, endurance, flexibility, school, method, research, 
primary school.
Аннотация: В статье рассматриваются вопросы повышения эффективности уроков физической культуры у уча­
щихся начальной школы. Анализируются возможности организации учебного процесса на основе правильно подо­
бранных и интересных подвижных игр, способствующих развитию физических качеств школьников. Раскрывается 
роль и значение физического воспитания в формировании физически крепких, здоровых, волевых и духовно 
активных детей. Также представлены научные идеи и выводы, направленные на повышение результативности 
уроков физической культуры в общеобразовательных школах.

Ключевые слова: спорт, физическое воспитание, средства, сила, скорость, ловкость, выносливость, гибкость, 
школа, метод, исследование, начальная школа.

KIRISH
Jismoniy tarbiya o‘qituvchilari ayni paytda innovatsion texnologiyalarni ta’lim-tarbiya jarayoniga kiritish 

orqali o‘quv samaradorligi va sifatini oshirishni ko‘zlamoqdalar. O‘zbekiston Respublikasida zamonaviy ta’lim 
tizimini amaliyotga tatbiq etish asosida o‘quvchi yoshlarga bilim berish jarayonining potensial imkoniyatlarini 
yuzaga chiqarish bosqichi davom etmoqda. Mamlakatimizda ta’lim sohasida butunlay yangilanish, yangi jara­
yonga tom ma’noda o‘tish va unga moslashish davrini boshimizdan kechirmoqdamiz.

O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-son1 Qonuni, 
O‘zbekiston Respublikasi Prezidentining 2020-yil 6-noyabrdagi “Ta’lim-tarbiya tizimini yanada takomillashti­
rishga oid qo‘shimcha chora-tadbirlar to‘g‘risida”gi PQ-4884-sonli2 qarori, takomillashgan davlat ta’lim stand­
artlari, o‘quv dasturlari, davlat talablari hamda yangi o‘quv darsliklarini har tomonlama zamon talablariga mos 
jihozlangan o‘quv muassasalarida, zamonaviy o‘quv xonalarida amaliyotga joriy etish imkoniyatlarini keng 
ochib berdi [1, 85-b.].

1	 O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-son Qonuni: https://lex.uz/docs/-5013007 
2	 O‘zbekiston Respublikasi Prezidentining 2020-yil 6-noyabrdagi “Ta’lim-tarbiya tizimini yanada takomillashtirishga oid qo‘shimcha 

chora-tadbirlar to‘g‘risida”gi PQ-4884-sonli qarori: https://lex.uz/docs/-5085887 

Jismoniy tarbiya – sog‘liqni mustahkamlashga, yosh bolalarning organizmini umumiy rivojlantirishga 
qaratilgan muhim vosita bo‘lib, respublikamizdagi jismoniy madaniyat ahvolini bildiruvchi asosiy ko‘rsat­
kichlardan biridir. “Vosita” so‘zi “o‘rta” degan ma’noni bildiradi va u odamlar tomonidan muayyan maqsadlarga 
erishish uchun qo‘llaniladi. Jismoniy madaniyat vositalari deganda odamlarning jismoniy kamolotga erishish 
maqsadida foydalanadigan predmetlar, sharoitlar, faoliyat turlari va shakllarning yig‘indisi tushuniladi.

Jismoniy tarbiyaning asosiy vositalariga jismoniy mashqlar, organizmni chiniqtirish, mehnat va turmush 
gigiyenasi, maxsus tayyorlangan anjomlar, texnik vositalar va fitnes jihozlari, shuningdek ideomotor, psixogen 
hamda autogen vositalar kiradi. Jismoniy tarbiya aqliy, axloqiy, mehnat va estetik tarbiya bilan uzviy bog‘liq 
holda olib boriladi.

MAVZUGA OID ADABIYOTLAR SHARHI
O‘zbekiston Respublikasida jismoniy tarbiya qadimdan salomatlikni mustahkamlashning asosiy vositasi 

sifatida qaralgan. Buyuk olim Mahmud Koshg‘ariyning “Devonu lug‘otit turk” asarida yuzdan ziyod xalq o‘yin­
lari haqida ma’lumot berilgan. Zahiriddin Muhammad Boburning “Boburnoma” asari va boshqa manbalarda 
jismoniy hamda jangovar mashqlar, kuchlilik bahs-munozaralarining xilma-xil namunalari bayon etilgan.

O‘zbekistonda mustaqillik yillariga kelib jismoniy tarbiya va sportni rivojlantirish davlat siyosati darajasiga 
ko‘tarildi. 1992-yilda (2000–2015-yillarda yangi tahrirda) “Jismoniy tarbiya va sport to‘g‘risida”gi Qonunning 
qabul qilinishi, 1993-yilda “Sog‘lom avlod” davlat dasturining ishlab chiqilishi, Vazirlar Mahkamasining sport­
ning alohida turlarini rivojlantirishga oid qarorlari hamda nihoyat 1999-yilda “O‘zbekistonda jismoniy tarbiya 
va sportni yanada rivojlantirish chora-tadbirlari to‘g‘risida”gi qarorning qabul qilinishi jismoniy tarbiyaning 
mustahkam huquqiy asoslarini yaratdi.

TADQIQOT METODOLOGIYASI 
Jismonan yetuk, baquvvat, sog‘lom, irodali va ruhan mustahkamlangan farzandlarni voyaga yetkazish­

da jismoniy tarbiya fanining ahamiyati nihoyatda katta. Jismoniy tarbiya dars jarayonidagi nazariy bilimlar 
boshlang‘ich sinf yoshidagi o‘quvchilarni ruhiy kamolotga yetaklab, ma’nan chiniqtiradi, ziyrakligi va zukkoli­
gini yanada oshiradi. Ta’lim jarayonida o‘quvchi yoshlar shaxsiy va ovqatlanish gigiyenasi, kun tartibini aniq 
rejalashtirish, ertalabki badantarbiya mashqlarining foydasi haqidagi bilimlarga ega bo‘ladilar.

Demak, jismoniy tarbiya mashg‘ulotlarini qiziqarli va mazmunli tashkil etish uchun har bir jismoniy tarbiya 
o‘qituvchisi yanada mas’uliyatli, ijodkor, yangilikka intiluvchan hamda yangi metodlarni qo‘llash mahoratiga ega 
bo‘lishi zarur. Bu esa o‘qituvchilarning zamonaviy innovatsiyalar va metodlardan foydalangan holda yangi o‘quv 
yiliga puxta tayyorlanishini talab etadi.

Ishning maqsadi: umumiy o‘rta ta’lim maktablarida boshlang‘ich sinf o‘quvchilari bilan olib boriladigan 
jismoniy tarbiya darslarining sifat va samaradorligini oshirish usullarini aniqlash.

TAHLIL VA NATIJALAR 
Umumiy o‘rta ta’lim maktablarida jismoniy tarbiya darslarining samaradorligini oshirishdagi muammolarni 

o‘rganish, jismoniy tarbiya darsining vazifalarini hal etishga oid ta’lim metodlarini tahlil qilish muhim ahamiyat 
kasb etadi. Boshlang‘ich ta’limda jismoniy tarbiya o‘qituvchilari hamda shu yo‘nalishdagi o‘quvchi-talabalarning 
pedagogik mahoratini shakllantirish, nazariy bilim va amaliy ko‘nikmalarini mustahkamlash kadrlar tayyorlash 
hamda barkamol avlodni tarbiyalab yetishtirishning muhim vazifalaridan biridir.

Boshlang‘ich sinf o‘quvchilarida jismoniy sifatlarni (kuch, tezkorlik, chaqqonlik, egiluvchanlik, chidamlilik) 
tarbiyalash uslubiyati quyidagicha amalga oshiriladi. Bular:
1.	 Kuch va uni tarbiyalash usullari hamda vositalari;
2.	 Kuch qobiliyatlarining rivojlanish darajasi va namoyon bo‘lishini belgilovchi omillar;
3.	 Tezlik–kuch qobiliyatlari;
4.	 Portlash kuchi;
5.	 Kuch qobiliyatlarini rivojlantirish uslubiyati;
6.	 Tezkorlik va uni tarbiyalash usullari hamda vositalari;
7.	 Tezkorlik qobiliyati haqida tushuncha;
8.	 Tezkorlik qobiliyati darajasini rivojlantiruvchi omillar va tezlik qobiliyatlarining paydo bo‘lishi;
9.	 Tezkorlik harakatini sezishni rivojlantirish;
10.	 Yakka harakat tezligi va harakat chastotasining rivojlanish uslubiyati;
11.	 Tezkorlik qobiliyatining paydo bo‘lishida majmuaviy shakllarni rivojlantirish uslubiyati;
12.	 Egiluvchanlik va uni tarbiyalash usullari hamda vositalari;

13.	 Egiluvchanlik haqida tushuncha berish;
14.	 Egiluvchanlikning turlari va o‘lchov mezonlari;
15.	 Egiluvchanlikning rivojlanish darajasini aniqlovchi omillar [4, 54-b.].

Mamlakatimiz umumiy o‘rta ta’lim maktablarida sport zallari va maydonchalari, jismoniy tarbiya mashg‘ulot­
larining samaradorligi sport anjomlarining yetarliligi va sifati bilan bevosita bog‘liqdir. Shuningdek, boshlang‘ich 
sinf o‘quvchilarida jismoniy tarbiya fanidan ko‘zlangan maqsadga erishishning asosiy omili jismoniy tarbiya 
darsini to‘g‘ri tashkil etish bilan ham uzviy bog‘liqdir. Buning uchun jismoniy tarbiya o‘qituvchisi quyidagi jihat­
larga e’tibor qaratishi zarur.

Jismoniy tarbiya darslari uch qismga bo‘linadi.
Tayyorgarlik qismi (10–12 daqiqa) o‘quvchilarni saflash va sog‘lig‘ini aniqlash jarayonidan iborat bo‘lib, 

bu vaqt davomida navbatchining axboroti tinglanadi, o‘quvchilarning shaxsiy gigiyenasi tekshiriladi. Yangi 
mavzuga oid texnika xavfsizligi qoidalari bilan tanishtiriladi, saf mashqlari, safda yurish, navbat bilan bajari­
ladigan umumrivojlantiruvchi va maxsus rivojlantiruvchi mashqlar bajariladi.

Birinchi sinf o‘quvchilarida gimnastika dars mashg‘ulotlarini tashkil etish usullari va pedagogik mahoratni 
ilmiy-nazariy jihatdan tahlil qilish natijalariga ko‘ra, yosh bolalarning bo‘yiga qarab safda turishini tashkil etish, 
kichik yoshdagi bolalarning avvalo o‘zaro tanish-yqinlari bilan yonma-yon turishi ma’qul hisoblanadi. Safda 
yonma-yon qator, oldinga va orqaga harakat mashqlarini bajarishga o‘rgatish, “Saflan”, “Bir qatorga tur” kabi 
buyruqlarni bajarishga odatlantirish zarur. O‘quv yilining 2-choragida o‘quvchilarni qatorda yurishga o‘rgatish 
mumkin. “Saflan”, “Qatordan tarqal” buyruqlarini tushuntirish va amalda takrorlash lozim.

Ikki qator safga turish va tarqalish ko‘nikmalari shakllantirilgandan so‘ng, boshqa o‘yin mashqlari va sport 
turlarida, jumladan yengil atletika va harakatli o‘yinlardan ham foydalanish tavsiya etiladi. Safda va qatorda 
yurish, umumrivojlantiruvchi gimnastika mashqlarini bajarish jarayonida jismoniy tarbiya o‘qituvchisining sergak 
va hushyor bo‘lishi, to‘g‘ri yo‘l-yo‘riq ko‘rsatishi muhim ahamiyatga ega.

Asosiy qism (25–28 daqiqa)da reja asosida sport turiga oid rivojlantiruvchi mashqlar bajariladi. Bu jara­
yonda boshlang‘ich sinf o‘quvchilarining boshqa mashg‘ulotlar yoki o‘yinlar bilan chalg‘ishiga yo‘l qo‘ymaslik 
zarur [5].

Yakuniy qism (3–5 daqiqa) darsni yakunlash jarayonini o‘z ichiga oladi. Bu vaqtda o‘quvchilarning nafasini 
rostlovchi mashqlar bajariladi, diqqatni jamlashga e’tibor qaratiladi. Mashqlarni to‘g‘ri bajargan o‘quvchilar 
rag‘batlantiriladi, faolligi past bo‘lgan o‘quvchilarning kamchiliklari ko‘rsatib o‘tiladi. Mashg‘ulot davomida o‘quv­
chilarning jarohat olmaganligi tekshiriladi va uyga vazifa beriladi.

Jismoniy tarbiya darslari asosan amaliy mashg‘ulotlardan iborat bo‘lgani sababli o‘qitishda “Musobaqa”, 
“Ko‘rsatmali”, “O‘yin” kabi innovatsion pedagogik texnologiya va metodlardan keng foydalanish tavsiya etiladi.

Masalan, “Musobaqa” usulida sinf o‘quvchilari jamoalarga bo‘linib, ular o‘rtasida quvnoq startlar, harakatli, 
milliy va sport o‘yinlari ko‘rinishidagi musobaqalar tashkil etiladi. Ushbu usul o‘quvchilarning harakat tizimlarini 
rivojlantiradi va g‘alabaga erishish uchun kurashish ishtiyoqini oshiradi.

XULОSА VА TАKLIFLАR 
Xulosa qilib aytganda, shuni ta’kidlash mumkinki, jismoniy madaniyat nazariyasi va metodikasi fanining 

maqsad hamda vazifalari bo‘lajak kadrlarga jismoniy madaniyat nazariyasi va metodikasi bo‘yicha atroflicha 
va chuqur kasbiy bilimlar berishga qaratilgan. Kelajakdagi ish faoliyatida kasbiy-amaliy ahamiyat kasb etuvchi 
jismoniy madaniyatga oid bilimlar, ko‘nikma va malakalar, shuningdek, yangi pedagogik texnologiyalardan 
samarali foydalana olish bo‘yicha nazariy tayyorgarlik darajasini aniqlash va baholash muhim hisoblanadi.

Shuningdek, bo‘lajak jismoniy madaniyat o‘qituvchilarining umumta’lim maktablarida o‘quvchilar bilan 
olib boriladigan jismoniy madaniyat mashg‘ulotlarida umumrivojlantiruvchi, umumiy va maxsus mashqlardan 
foydalanish, sport musobaqalari hamda sport bayramlarini tashkil etish va o‘tkazish, sinfdan tashqari to‘ga­
raklar faoliyatini yo‘lga qo‘yish bo‘yicha bilim va ko‘nikmalarining shakllanganlik darajasini aniqlash va baholash 
ushbu tadqiqotning muhim takliflaridan biri hisoblanadi.

Foydalanilgan adabiyotlar ro‘yxati:
1.	 O‘zbekiston Respublikasining “Ta’lim to‘g‘risida”gi Qonuni. 2020-yil 23-sentabr, O‘RQ-637-son. http://lex.uz
2.	 O‘zbekiston Respublikasining “Jismoniy tarbiya va sport to‘g‘risida”gi Qonuni (yangi tahriri). 2015-yil 5-sentabr, 174-

son. “Xalq so‘zi” gazetasi.
3.	 O‘zbekiston Respublikasi Prezidentining 2020-yil 6-noyabrdagi “Ta’lim-tarbiya tizimini yanada takomillashtirishga oid 

qo‘shimcha chora-tadbirlar to‘g‘risida”gi PQ-4884-sonli Qarori. http://lex.uz
4.	 Abdullaev A., Xonkeldiev Sh. Jismoniy tarbiya nazariyasi va metodikasi. Toshkent, 2005-yil.
5.	 Madaminov A.E. Jismoniy tarbiya nazariyasi va metodikasi: darslik. Toshkent, 2025-yil.
6.	 Livisskiy A.N. Maktabgacha yoshdagi bolalarni jismoniy tarbiya nazariyasi va metodikasi. Toshkent, 1995-yil.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

